
Birinchi turga mansub piretroidlar tarkibida CN guruhini saqla-
maydi, Bunday piretroidlar (piretrin, alletrin, permetrin va bosh-
qalar) hayvonlar organizmida yuqori qo‘zg‘aluvchanlik, o‘zini 
boshqara olmaslik va qaltiroq holatlarini namoyon qiladi (T-sin-
drom kasallik belgilari).

Ikkinchi turga mansub preparatlar esa o‘ziga xos neyro-
toksik ta’sir ko‘rsatish xususiyatiga ega bo‘lib, sianli piretroidlar 
(deltametrin, sipermetrin, esfenvalerat va boshqa) tarkibida CN 
guruhini saqlaydi. Preparatlar so‘lak oqishi, qaltroqli tutqanoq 
tutishi va shu kabi boshqa toksik belgilarni namoyon qiluvchilar 
hisoblanadi [4,8].

Shunga muvofi q tarkibida CN guruhini saqlamaydigan 
piretroidli preparatlar his etish a’zolari va sezuvchi nerv to-
lalarida sezilarli darajadagi takroriy faollikni keltirib chiqara-
di. Tarkibida sian guruhini saqlovchi preparatlar esa neyronal 
membranalarning natriyli kanallariga ta’sir ko‘rsatib, qo‘zg‘a-
lish davrida membranalarga natriyli o‘tkazuvchanlik bir lahza-
da oshishiga sabab bo‘lib, ushbu holat uzoq vaqt mobaynida 
saqlanishiga olib kelishi natijasida membra nalar jarohatla-
nishiga sabab bo‘ladi. Sun’iy piretroidlar toksikodinamikasida 
xolinesteraza faolligi pasayishi kuzatiladi. Natijada mediator 
xolinergik sinapslarida atsetilxolin to‘planishiga olib keladi va 
xolinomimetik ta’sirni namoyon qiladi.

Piretroidlar shuningdek gepototoksik ta’sirga ham ega 
bo‘lib, fermentlarning ishqorli fosfatazasi, jigar xolineste razasi, 
qon zardobini va umumiy oqsil hamda mochevinalar pasayishi-
ga olib keladi.

Yapon olimlari tomonidan aniqlanishicha, piretroidlar ning 
ta’siridagi neyrotoksik patalogik jarayon, asab orqali qo‘zg‘a-
lish jarayonining tarqalishiga bog‘liq bo‘lar ekan. Bu holatda 
bi rinchidan piretroidlarning sezilarli salbiy ustunlikni kuchay-
tiradigan  yakka harakatli stimullovchi ta’siri; ikkinchidan 
asablarning ko‘p sonli razryadlarni bir bora rag‘batlantiruvchi; 
uchinchidan esa asab-muskulli o‘tkazuv chanlikni o‘rab oluvchi 
ta’sirini namoyon qilishini ta’kidlashgan [7,10].  

Sun’iy piretroidlar qay darajada xavfl i ekanligini ular 
tarkibida politropli zaharlovchi ta’sir mexanizmi mavjud ekan-
ligi bilan izohlash mumkin. Sun’iy piretroidlar ta’siridagi asosiy 
xususiyat ularni neyrotoksik ta’siri hisoblanadi. Bundan tash-
qari, ularda organizmga membronotoksik, gepotoksik, lepidlar-
ning periksli oksidlanishini faollashtirish, metgemoglobin hosil 
qilish, xolinesteraza faolligiga qarshi immunodepressiv hamda 
hayvonlar reproduktiv faolligiga embriotoksik ta’sirlari ushbu 

vositalarda politrop yani ta’si rini organizmda tezda namoyon 
bo‘lish xususiyati mavjud ekanligini ta’kidlaydi [2,3].

Xulosa qiladigan bo‘lsak, zamonaviy sun’iy piretroidli 
preparatlar, pestitsidlarning boshqa vakillariga nisbatan bugungi 
paytda biologik jihatdan istiqbolli vositalar ekanligini ko‘rsata-
di. Biroq piretroidli preparatlar ham kimyoviy faol birikmalar 
bo‘lib, barcha turli tirik organizmlar uchun jiddiy xavf tug‘di-
rishi mumkin. Shu tufayli ushbu vositalarni, ta shish, saqlash va 
qo‘llashda belgilangan tartib-qoidalarga rio ya qilish samarali 
hisoblanadi.

Samarqand qishloq xo‘jalik institutini (hozirgi Samarqand 
davlat veterinariya meditsinasi, chorvachilik va biotexnologi-
yalar universitetini) 1976-yilda tugatgan bitiruvchilarning 50 yil-
lik yubileyiga bag‘ishlangan uchrashuv tadbiri boʻlib oʻtdi. Unda 
sobiq bitiruvchilar universitetdagi yangilik va oʻzgarishlar, 50 yil 
davomida bitiruvchilarning erishgan yutuqlari toʻgʻrisida suhbatlashishdi.

Tadbirda so‘zga chiqqanlar bugungi kunda ushbu bitiruvchilar qaysi vazifada ishlashmasin, o‘z kasbining fi doyilari bo‘la olganligi, 
ularning 14 nafari fan nomzodi, 2 nafari fan doktori ilmiy darajasiga erishgan bo‘lsalar, 50 dan ortig‘i xo‘jalik sohasi rahbarlari lavozimida, 
30 ga yaqini esa viloyat va tumanlarda bosh veterinar bo‘lib faoliyat yuritib kelayotganligini ta’kidlashdi.

Universitetimizga tashrif buyurgan faxriy bitiruvchilar yangi o‘quv binosida yaratilgan shart-sharoitlar, zamonaviy o‘quv xonalari, 
laboratoriyalar bilan tanishib, yuqori baho berdi.

Kirish. Davlatimiz agrar siyosatining asosiy jabhala-
ridan biri chorvachilik fermer xo‘jaliklarini zotdor hayvon-
lar, kerakli texnika va asbob-uskunalari bilan ta’minlash, 
chorvachilik madaniyatini oshirish va rentabelli sohalardan 
biriga aylantirish hisoblanadi. Prezidentimizning 2022-yil 
28-yanvardagi PF-60-sonli «2022–2026-yillarga mo‘ljallan-
gan Yangi O‘zbekistonning taraqqiyot strategiyasi to‘g‘risi-
da»gi farmoniga muvofi q, qishloq xo‘jaligini jadal rivojlanti-
rish, chorvachilik tarmog‘ida mahsuldorlikni oshirish hamda 
epizootik barqarorlikni ta’minlash ustuvor vazifalardan biri 
etib belgilangan. Shu bilan birga, veterinariya xizmatlari 
sifatini oshirish, hayvonlar kasalliklarining oldini olish va 
oziq-ovqat xavfsizligini ta’minlashga alohida e’tibor qaratil-
gan.

Ushbu dolzarb masalalarni samarali hal etishda yosh 
hayvonlarning yuqumsiz kasalliklari, jumladan alimentar 
anemiya kasalligi katta to‘sqinliklardan biri hisoblanadi. 
Buzoq larning alimentar anemiya bilan kasallanishi oqibati-
da organizm tabiiy rezistentligining pasayishi, o‘sish-rivoj-
lanishdan qolishi va kasalliklarga tez beriluvchan bo‘lishi, 
veterinariya xarajatlari va oziqalar sarfi ning ortishi hisobiga 
katta iqtisodiy zararga sabab bo‘lmoqda. 

Adabiyotlar ma’lumotlarini tahlil qilish shuni ko‘rsata-
diki, o‘stirish yoshidagi sutdan chiqarilgan buzoqlar orasida 
anemiya kasalligi keng tarqalgan bo‘lib, ayrim xo‘jaliklarda 
kasallanish ko‘rsatkichi 46% ga va o‘lim darajasi 32 foizga-
cha yetishiga qaramasdan, qoramolchilik fermer xo‘jaliklari 
sharoitida ushbu kasallikni davolash va oldini olish usullari 
to‘liq o‘rganilmagan [3]. 

Anemiyalarda asosiy davolash vositalari sifatida temir 
preparatlari, mikroelementlar (kobalt, rux, mis, marganets) 
va vitaminlar tavsiya etiladi. Ayniqsa, temir tanqisligi ane-
miyasida parenteral yoki enteral qo‘llanadigan «Ferrodeks», 
«Ferroglyukin», «Ursoff erran-100», «Dextran» kabi dori vo-
sitalari keng qo‘llanadi [1].

Hayvonlarda anemiyani davolashda «Gemobalans» 
preparati samarali hisoblanadi. U yuqori biologik o‘zlashuv-
chanlikka ega bo‘lib, organizmda qon hosil bo‘lish jarayon-

larini rag‘batlantiradi, qonning morfologik ko‘rsatkichlarini, 
jumladan eritrotsitlar holatini yaxshilaydi. Preparat qo‘lla-
nilishi natijasida organizm rezistentligi oshadi, shuningdek, 
zootexnikaviy ko‘rsatkichlar – tana vaznining ortishi sezilarli 
darajasi kuzatiladi [2].

Yosh hayvonlarda enzootik-alimentar anemiyaning oldi-
ni olishda tarkibi temir sulfat, mis sulfat, kobalt xloriddan 
iborat mineralli eritmadan bir kunda 50-100 ml omixta yem-
larga aralashtirilgan holda 30 kun davomida qo‘llash yaxshi 
natija beradi. Eritmani tayyorlash uchun 1 litr suvga 10,0 
temir sulfat, 5,0 mis sulfat, 0,5 kobalt xlorid aralashtiriladi. 
Ishlatishdan oldin yaxshilab chayqatish lozim [4].

Tadqiqotning maqsadi buzoqlarda alimentar anemiyani 
davolashda qo‘llanilgan «Novamix», «Dostim» va «Ferran» 
preparatlarining klinik-fi ziologik va gematologik ko‘rsat-
kichlarga ta’sirini o‘rganishdan iborat.

Tadqiqotning vazifasi buzoqlarda alimentar anemiyani 
davolashda «Novamix», «Dostim» va «Ferran» preparatla-
rini tajriba guruhlarida qo‘llash va ularning qonning ayrim 
biokimyoviy ko‘rsatkichlari, klinik-fi ziologik ko‘rsatkichla-
riga ta’sirini  tahlil qilish orqali eng samarali davolash usulini 
aniqlash va amaliyot uchun ilmiy asoslangan tavsiyalar ish-
lab chiqishni tashkil etadi.

Tadqiqot usullari va materiallari. Tadqiqotlar davomi-
da qondagi eritrotsitlar soni, gemoglobin miqdori hamda ge-
matokrit darajasi avtomatik gematologik analizator – “Min-
dray BC-5000” yordamida tekshirildi. Qondagi glyukoza, 
umumiy oqsil, mis, rux, temir, kalsiy va fosfor miqdori “Min-
dray BS-200” avtomatik biokimyoviy analizatori yordamida 
aniqlandi. 

Buzoqlarda alimentar anemiyani davolashni takomil-
lashtirish vositalarini tanlash va dori preparatlarining buzoq-
lar organizmiga ta’sirni o‘rganish maqsadida sutdan chiqaril-
gan buzoqlardan har birida 5 boshdan buzoqlar bo‘lgan 3 ta 
guruh tashkil etildi. 

Birinchi tajriba guruhidagi buzoqlarning oziqa rat-
sioniga qo‘shimcha ravishda Novamix oziqaviy qo‘shim-
chasidan 1 boshga 5 g bir kunda 2 marta omixta yemlarga 

aralashtirib berildi. Dostim preparatidan 1 boshga 3 ml har 
10 kunda bir marta, jami 3 marta muskul orasiga inyeksiya 
qilindi.

Ikkinchi tajriba guruhidagi buzoqlarga birinchi tajri-
ba guruhida qo‘llanilgan preparatlarga qo‘shimcha Ferran 
preparatidan 1 boshga 4 ml har 10 kunda bir marta, jami 3 
marta muskul orasiga inyeksiya qilindi.

Nazorat guruhidagi buzoqlar xo‘jalikda joriy etilgan rat-
sion asosida parvarishlandi.

Olingan natijalar va uning tahlili. Tajribadagi alimen-
tar anemiya bilan kasallangan buzoqlarda klinik tekshiruvlar 
o‘tkazilib, ularning umumiy holati, tashqi ta’sirotlarga javob 
reaksiyasi, ishtahasi, semizlik darajasi, shilliq pardalar rangi, 
bir daqiqadagi yurak urishi va nafas soni, teri va teri qopla-
masining holati, harakat a’zolarining faolligi, pozasi hamda 
individual tarzda taroziga tortish orqali tana vaznining kunlik 
ortishi aniqlandi.

Tajribalarning boshida tajriba va nazorat guruhidagi bu-
zoqlarning barchasida semizlik darajasining o‘rtadan past 
bo‘lishi, ishtahaning pasayishi va o‘zgarishi, ko‘zga ko‘rina-
digan shilliq pardalar rangining oqarishi, teri qoplamasining 
hurpayishi, ayrim buzoqlarda bukchayib turish pozasi, oyoq 
bo‘g‘inlarining kattalashishi kabi anemiyaga xos belgilar 
aniqlandi.

Birinchi tajriba guruhidagi buzoqlarda davolashning 
boshida bir daqiqadagi yurak urishi o‘rtacha 88,8±2,70 mar-
ta, nafas soni 46,6±1,39 martani tashkil etgan bo‘lsa, bu 
ko‘rsatkichlar tajribalarning oxiriga kelib fi ziologik me’yor-
lar darajasida yaxshilanishi, ya’ni bir daqiqadagi yurak urishi 
o‘rtacha 63,6±1,60 marta, nafas soni – 25,2±0,96 martagacha 
ortishi qayd etildi. 

Ikkinchi  tajriba guruhidagi buzoqlarda davolashning 
boshida bir daqiqadagi yurak urishi o‘rtacha 88,4±2,38 
marta, nafas soni – 46,8±1,38 martani tashkil etgan bo‘lsa, 
tajriba larning oxiriga kelib, bir daqiqadagi yurak urishi o‘r-

tacha 60,8±1,51 marta, nafas soni – 23,8±0,65 martagacha 
ma’romlashishi qayd etildi. 

Uchinchi nazorat guruhidagi buzoqlarda davolashning 
boshidagi va oxiridagi ko‘rsatkichlarda deyarli o‘zgarishlar 
kuzatilmadi. Tajribalar boshida bir daqiqadagi yurak urishi 
o‘rtacha 88,8±1,63 marta, nafas soni – 46,8±1,47 martani 
tashkil etgan bo‘lsa, tajribalarning oxiriga kelib bir daqiqa-
dagi yurak urishi soni o‘rtacha 86,6±2,19 martagacha, nafas 
soni – 45,4±1,64 martagacha kuzatildi. 

Tajribalarning boshida buzoqlarning tana vazni fi zio-
logik me’yorlardan past bo‘lib, birinchi guruhda o‘r tacha 
62,960±1,33 kg ni, ikkinchi guruhda – 62,920±2,46 va 
nazorat guruhidagi buzoqlarda – 62,540±1,98 kg ni tash-
kil etdi. Tajribalarning oxiriga kelib, birinchi guruhdagi 
buzoq larda o‘rtacha tana vazni – 74,100±2,74 kg ni, tana 
vaznining umumiy ortishi o‘rtacha – 11,14 kg, tana vaz-
nining kunlik ortishi – 0,371 kg ni tashkil etdi. Ikkinchi ta-
jriba guruhida o‘rtacha tana vazni 77,450±2,38 kg ni, tana 
vaznining umumiy ortishi o‘rtacha 14,91 kg, tana vaznining 
kunlik ortishi – 0,497 kg ni tashkil etdi. Nazorat guruhi-
dagi buzoqlarda esa o‘rtacha tana vazni  67,500±2,37 kg, 
tana vaznining umumiy o‘sishi  4,96 kg ni, tana vaznining 
kunlik ortishi  0,165 kg ni tashkil etdi. Bu ko‘rsatkichlar 
birinchi va ikkinchi tajriba guruhidagi buzoqlarda tana vaz-
nining o‘sishiga qo‘llanilgan preparatlar ning ijobiy ta’siri-
dan dalolat beradi. 

Tajribalarning boshlanishida birinchi tajriba guruhida-
gi buzoqlarda qondagi gemoglobinning miqdori o‘rtacha 
83,2±2,38 g/l ni tashkil etgan bo‘lsa, tajribalarning oxiriga 
kelib, bu ko‘rsatkich o‘rtacha 112,2±2,40 g/l gacha ortishi, 
eritrotsitlar soni 5,84±0,24 dan 7,82±0,18 mln/mkl gacha, 
gematokrit – 33,0±0,93 dan 37,2±0,89% gacha, glyukoza 
– 2,66±0,09 dan 3,22±0,09 mmol/l gacha, umumiy oqsil-
ni – 53,0±1,58 dan 62,4±1,78 g/l gacha ko‘payishi qayd 
etildi.

Ikkinchi tajriba guruhidagi buzoqlarda tajribalar ning 
boshlanishida qondagi gemoglobinning miqdori o‘rta-
cha 83,0±3,10 ni tashkil etgan bo‘lsa, tajribalarning oxiri-
ga kelib, o‘rtacha 115,2±3,73 g/l gacha ortishi, eritrotsitlar 
soni 5,88±0,18 dan 7,98±0,25 mln/mkl gacha, gematokrit 
– 32,8±0,96 dan 38,2±1,24% gacha, glyukoza – 2,62±0,08 
dan 3,30±0,11 mmol/l gacha, umumiy oqsil – 53,2±1,78 dan 
63,2±1,34 g/l gacha ko‘payishi qayd etildi.

Nazorat guruhidagi buzoqlarda tajribalarning boshla-
nishida eritrotsitlar soni o‘rtacha 5,76±0,13 ni, tajribaning 
oxiriga kelib  5,82±0,11 mln/mkl ni tashkil etdi, qondagi 
gemoglobin miqdorining – 82,8±2,77 g/l dan, tajribalar-
ning oxiriga kelib, o‘rtacha 84,4±2,56 g/l gacha, gematokrit 
ko‘rsatkichini – 33,6±1,09 dan 31,2±0,96 % gacha, glyu-
kozani - 2,74±0,07 dan 2,64±0,09 mmol/l gacha, umumiy 
oqsil miqdorini – 53,0±1,27 dan 54,0±1,83 g/l gacha o‘zga-
rishi aniqlandi. 

Tajribalarning boshida birinchi tajriba guruhida qon 
zardobidagi misning miqdori o‘rtacha 9,24±0,36 ni tashkil 
etgan bo‘lsa, tajribalar oxiriga kelib bu ko‘rsatkich 11,8±0,43 
mkmol/l gacha ko‘payishi, rux elementi – 38,4±1,09 mkmol/l 
dan 45,6±1,25 mkmol/l gacha, temirni – 13,74±0,53 dan 
17,6±0,67 mkmol/l gacha, fosfor - 1,42±0,04 dan 1,45±0,05 
mmol/l gacha va kalsiy – 2,06±0,05 dan 2,74±0,07 mmol/l 
gacha ko‘payishi qayd etildi. Bu ko‘rsatkichlar ushbu guruh-
da qo‘llanilgan preparatlarning ijobiy ta’siri natijasida qonda-

1-rasm. Eritrotsitlar soni, gemoglobin miqdori, 
gematokrit ko’rsatkichini avtomatik gematologik 

analizator “Mindray BC-5000” da aniqlash jarayoni

gi mikro- va makroelementlar miqdorining sezilarli darajada 
ortganligini ko‘rsatadi. 

Ikkinchi tajriba guruhidagi buzoqlarda misning o‘rtacha 
9,02±0,23 dan 12,2±0,39 mkmol/l gacha ko‘payishi, rux ele-
menti – 38,4±1,30 dan 49,0±1,54 mkmol/l gacha, temirni – 
13,88±0,50 dan 17,8±0,54 mkmol/l gacha, fosfor - 1,43±0,04 
l dan 1,45±0,02 mmol/l gacha va kalsiy – 2,16±0,05 dan 
2,82±,0,10 mmol/l gacha ko‘payishi qayd etildi. Bu ko‘rsat-
kichlar ushbu guruhda qo‘llanilgan preparatlarning ijobiy 
ta’siri natijasida qon ishlab chiqarilishi uchun zarur hisoblan-
gan mikro- va makroelementlar miqdorining sezilarli daraja-
da ortganligini ko‘rsatadi.

Nazorat guruhida esa qon tarkibidagi mis o‘rtacha 
9,6±0,32 dan 10,1±0,39 mkmol/l gacha o‘zgarishi, rux ele-
menti – 38,6±1,03 dan 37,8±1,43 mkmol/l gacha, temir – 
13,6±0,52 dan 14,2±0,41 mkmol/l gacha, fosfor – 1,42±0,03 
dan 1,42±0,03 mmol/l gacha va kalsiy – 2,08±0,04 dan 
2,12±0,04 mmol/l gacha o‘zgarishi kuzatildi. 

Tajribalar davomida eng samarali ko‘rsatkich 2-tajriba 
guruhdagi buzoqlarda kuzatilib, qo‘llanilgan preparatlar qon 
hosil bo‘lish jarayonini rag‘batlantirishidan dalolat beradi. 

Xulosa. Buzoqlarda alimentar anemiyani davolashda 
“Novamix” oziqaviy qo‘shimchasidan 1 boshga 5 g bir kunda 
2 marta omixta yemlarga aralashtirib berish, “Dostim” prepa-
ratidan 1 boshga 3 ml, har 10 kunda bir marta, jami 3 marta 
muskul orasiga inyeksiya qilish va “Ferran” preparatidan 1 
boshga 4 ml har 10 kunda bir marta, jami 3 marta muskul 

orasiga inyeksiya qilishdan iborat davolash majmuasining 
terapevtik samaradorligi yuqori bo‘lib, gemoglobin miqdorini 
39,0%, eritrotsitlar soni – 5,7%, gematokrit ko‘rsatkichi – 
16,5%, glyukoza – 26,0%, umumiy oqsil – 18,8% ga ko‘pa-
yishini taminlaydi. 

Ассалому алайкум таҳририят. 2 май куни қутлуғ 60 ёшни қаршилайдиган устозим ва 
отам Қаландар Қулбишев ҳақида ўз фикрларимни ёзсам, дегандим. Касбга меҳр, ўқиб-
ўрганишдан тўхтамаслик, дўстлару ҳамкасбларнинг қувончли ва синовли кунларида ел-
кадош бўлиш — буларнинг барини отамдан ўрганганман. Очиғи, бу эзгу амалларнинг 
айримларини бажара олмай гоҳида устозимдан дакки ҳам эшитаман. “Ўғлим, тўғрисўз, 
ҳалол ва билимдон бўл, сўраб ўрган, илмий нашрларга назар ташла, уларни ҳижжалаб 
ўқи, маҳорат оширишдан асло тўхтама”, дейди доим. 

Отам Самарқанддаги ҳозирги университет, илгари қишлоқ хўжалиги университе-
тини 40 йил аввал ветеринария йўналиши бўйича битириб чиққандан сўнг жонажон 
Қамаши туманига қайтган. Туман ветеринария лабораториясида узоқ йиллар самарали 
меҳнат қилган. Давлат зиммасига юклаган вазифани ҳам хусусий тартибда одамларнинг 
чорвасини ҳам даволаб келган. Уйдаги фотосуратлар ана шундан дарак беради. 1994 
йилдан буён эса бир муддат бўлим бошлиғи ўринбосари, сўнг ташхис марказида бош 
мутахассис лавозимларида меҳнат қилмоқда. Уни туманимизда танимаган чорвадору 
тадбиркор йўқ. 

Қаландар Қулбишев деса ветврачларнинг барчаси тўғрисўз, ғийбату бекорчилик-
дан безор диёнатли инсон, менинг устозим, дея эътироф этишади. Отам жониворларни 
даволашу сигир ва ғунажинларни сунъий уруғлантириш борасида ҳам барчага “дам” 

беради. Сунъий уруғлантириш туфайли эгиз туққан сигирларнинг эгаси отамни кўриб қолса дарров зиёфат бергиси келиб кетади. 
Миннатдор-да.  “Духтир бобо, барака топинг, бир пиёла чойга киринг, меҳмон бўлинг, баракали одамсиз, худо сийлаган”, дейди-
ганларнинг Қамашида сон-саноғи йўқ. Ана шундай кезларда эл ҳурматини қозонган ветврач отам борлигидан ғурурланиб кетаман. 

Болаликдан отамнинг ортидан юриб, молларни даволаб шу касбга меҳр қўйдим. Кейинроқ отамнинг касбини эгалладим. 
Бунинг учун Аллоҳга беадад шукр, тақдирдан хурмандман. Биз отан онадан 4 фарзандмиз, каттаси ўзим. Синглим Дилафруз вете-
ринария коллежини тугаллаб, турмушга чиққач, паррандачилик билан машғул. Укаларим ҳам ота касбда. Қаландар Қулбишевнинг 
набиралари эса 7 нафар, уларнинг ҳар бири отамни кўрганда оламни бошига кўтаради. Четдан кузатиб мана шу болакайлар ҳам 
ветврач бўладиёв, дейман. Чунки бу соҳада барака бор, элнинг раҳматини, олқишини оласиз, худди отам каби. Аслида, ўз касбига 
қаттиқ берилган одам учун 60 ёш, нима у — айни балоғат эмасми?.. Шу боис яна бир карра шогирд сифатида, рўзғори тўкин ўғли 
сифатида отамга такрор ва такрор таъзим қиламан. Отажон, қутлуғ кунингиз муборак бўлсин, бахтимизга соғу саломат бўлинг. 
Аллоҳнинг марҳамати ила узоқ йиллар оиламизга бош бўлиб, меҳнату шарафли ишда асло чарчаманг!

Сиддиқ Тўхтаев,
Қамаши тумани, Манғит қишлоғи

ДИЛНОМАОТАМ МЕНИНГ УСТОЗИМ



29#04 (221) 2026

VETERINARIYA
MEDITSINASIВЕТЕРИНАРИЯ ДОРИШУНОСЛИГИ (ФАРМОКОПЕЯСИ) ВА 

ТОКСИКОЛОГИЯСИ

Mavzuning dolzarbligi. Bugungi kunda sun’iy piretroidli 
preparatlar chorvachilik amaliyotida hayvonlarda turli kasallik 
chaqiruvchi bo‘g‘imoyoqlilarga qarshi kimyoviy-profi laktika 
vositasi sifatida keng qo‘llanib kelinmoqda. Ushbu vositalar-
ni hayvonlar organizmiga zaharli va xavfl i ta’sirlari to‘g‘risida 
to‘liq tasavvurga ega bo‘lish uchun ularni uzoq muddat davom-
ida ta’sir ettirish orqali o‘rganish va unga toksikologik jihatdan 
baho berish muhim va dolzarb hisoblanadi.

Shu maqsadda bizlar Hindistonning “Ashish Life Science 
Pvt Limited” fi rmasi tomonidan ishlab chiqarilgan ashi mterin 
alpha preparatini insektitsid vositasi sifatida qorako‘l qo‘ylari 
organizmiga uzoq muddat davomida qo‘llagan holda uning 
nasldorlik faoliyatiga zaharlovchi va xavfl i ta’sirini o‘rganish 
maqsadida tadqiqot tajribalarini o‘tkazdik. Buning uchun ashi-
metrin alpha preparatidan 0,25 % li dust dori shakli tayyorlandi. 
Tajribalarni o‘tkazish maqsadida tajriba guruhiga 3 bosh sovliq 
va 1 bosh qo‘chqor va shu miqdorda nazorat guruhi uchun ham 
qorako‘l qo‘ylari ajratib olindi. Qorako‘l qo‘ylarining bo‘g‘oz-
lik davrini etiborga olgan holda 6 oy mobaynida 0,25 % li ashi-

metrin alpha dusti tashqi tomondan qo‘llanilib borildi. Avlod ol-
ish maqsadida qo‘ylar o‘zaro tabiiy yo‘l bilan qochirildi. Tajriba 
Navoiy viloyati “Ahmad Halimov” fermer xo‘jaligi sharoitida 
o‘tkazildi. 

Ashimetrin alpha asosida tayyorlangan dust tajribadagi 
qo‘ylar teri qoplamasiga har 10 kunda bir marta, 250 g/bosh 
dozasida qo‘llanildi. Nazorat guruhi qo‘ylariga esa shu davr mo-
baynida bo‘r kukunidan sepilib ishlov berib borildi.

Tadqiqot maqsadi. Ashimetrin alpha piretroidi asosi-
da tayyorlangan 0,25% li dustni kimyoprofi laktika maqsadida 
qorako‘l qo‘ylariga qo‘llanganda, ular qon ko‘rsatkichlari va 
nasldorligiga toksik ta’sirini o‘rganishdan iborat.

Tadqiqot ob’ekti va uslublari. Tadqiqotlar “Ahmad Hali-
mov” f/x ga qarashli 6 bosh urg‘ochi va 2 bosh erkak qorako‘l 
qo‘ylaridan foydalangan holda o‘tkazildi. Qorako‘l qo‘ylari 
qonining morfologik va biokimyoviy ko‘rsatkichlari BIOBASE 
ВК-6190 hamda Mindray BA-88A gemanalizatorlari yordamida 
aniqlandi, nasl berish faoliyatiga dust ta’sirini esa I.V.Sanoskiy 
va boshqalar tavsiyasi asosida o‘rganildi.

UDK: 619:636.31:615.9

QORAKO‘L QO‘YLARI NASLDORLIGIGA ASHIMETRIN ALPHA 
INSEKTITSID DUSTINING TOKSIK TA’SIRI

L.N.Xalilov, mustaqil izlanuvchi,
Samarqand davlat veterinariya meditsinasi, 

chorvachilik va biotexnologiyalar universiteti

Annotatsiya. Ilmiy maqolada ashimetrin 
alpha piretroidi asosida tayyorlangan 0,25% li 
insektitsid dustini qorako‘l qo‘ylariga kimyopro-
fi laktik maqsadida uzoq vaqt davomida qo‘llash 
orqali uning nasldorligiga toksik ta’siri o‘rganil-
gan. Natijada insektitsid dustini 6 oy mobaynida, 
har 10 kun oralig‘ida bir martadan bo‘g‘imo-
yoqli zararkunandalarga qarshi kimyoprofi lakti-
ka maqsadida qo‘llanilgan. Shu davr mobaynida 
tajribadagi qorako‘l qo‘ylari qoni tarkibidagi 
morfobiokimyoviy ko‘rsatkichlaridagi o‘zgarish-
lar aniqlandi. Qo‘ylar o‘zaro tabiiy qochirilib, 
bo‘g‘ozlik davri nazoratda bo‘ldi. Qo‘ylar 154-
155 kunda qo‘zilab, tajribadagi sovliqlarning 
har biridan bir boshdan qo‘zi olingan bo‘lsa, 
nazoratdagi 3 bosh qo‘ylarning bir boshidan ikki-
ta va qolgan 2 boshidan bittadan, jami 4 ta qo‘zi 
olindi. Ushbu tajriba va nazorat guruhida tug‘il-
gan qo‘zilarning tug‘ilgandan 30 kundan keyingi 
rivojlanish davrida hech qanday patologik jara-
yon va o‘lim holati kuzatilmadi. Tajriba yakuni 
bo‘yicha xulosa qiladigan bo‘lsak, ashimetrin 
alpha piretroidi asosida tayyorlangan dustni 
qorako‘l qo‘ylariga kimyoprofi laktika maqsadida 
qo‘llash maqsadga muvofi q bo‘lib, ularning qon 
ko‘rsatkichlariga hamda  nasl berish faoliyatiga 
salbiy ta’sir ko‘rsatmas ekan.

Kalit so‘zlar. Ashimetrin alfa, piretroid, 
dust, qorako‘l qo‘y, qo‘zi, g/bosh, foiz.

Аннотация. В данной научной статье 
изучено токсическое воздействие 0,25%-ного 
инсектицидного дуста на основе пиретроида 
ашиметрина альфа на каракульских овец при 
длительном применении с целью химиопрофи-
лактики. В ходе исследования инсектицидный 
дуст применяли один раз в 10 дней в течение 
6 месяцев против членистоногих эктопарази-
тов. В течение этого периода были выявлены 
изменения морфобиохимических параметров 
крови экспериментальных каракульских овец. 
Овцы скрещивались между собой естествен-
ным путем, а период отела контролировался. 
Овцы ягнились на 154–155-й день. В опытной 
группе от каждой овцы было получено по од-
ному ягнёнку, тогда как в контрольной группе 
от трёх овец было получено в общей сложно-
сти четыре ягнёнка (от одной — два, от двух 
— по одному). В течение 30 дней после рожде-
ния у ягнят как опытной, так и контрольной 
групп не наблюдалось патологических измене-
ний и случаев падежа. 

По результатам исследования установ-
лено, что применение дуста на основе пире-
троида ашиметрина альфа в целях химиопро-
филактики у каракульских овец является целе-
сообразным и не оказывает отрицательного 
влияния на их репродуктивную функцию.

Ключевые слова: ашиметрин альфа, 
пиретроиды, инсектицидный дуст, каракуль-
ские овцы, ягнята, г/голову, процент.

Abstract: This study investigated the tox-
ic eff ects of a 0.25% insecticidal dust based on 
the pyrethroid ashymethrin alpha when used for 
long-term chemoprophylaxis in Karakul sheep. 
The insecticidal dust was applied once every 10 
days over a period of 6 months for the control 
of arthropod ectoparasites. During this period, 
changes in the morpho-biochemical parameters 
of the blood of experimental Karakul sheep were 
detected. The sheep were naturally bred, and the 
calving period was monitored. Lambing occurred 
on days 154–155. Each ewe in the experimental 
group produced one lamb, whereas in the control 
group a total of four lambs were obtained from 
three ewes (two from one ewe and one each from 
the remaining two). No pathological changes or 
mortality were observed in lambs from either the 
experimental or control groups during the fi rst 30 
days after birth.

The results indicate that the use of insecti-
cidal dust based on ashymethrin alpha for che-
moprophylaxis in Karakul sheep is appropriate 
and does not adversely aff ect their reproductive 
performance.

Keywords: ashymethrin alpha, pyrethroids, 
insecticidal dust, Karakul sheep, lambs, g/head, 
percentage.

1-jadval.

Ko‘rsatkichlar Tajriba 
boshlanishidan oldin

Dust qo‘llanilgandan keyin kuzatish, kun
30 60 90 120 150 180

Eritrotsitlar, 1012/l 8,02±0,31 8,39±0,24 8,31±0,23 8,19±0,32 8,0±0,36 7,98±0,26 8,51±0,29
Leykotsotlar, 109/l 8,18±0,38 8,33±0,29 8,24±0,28 8,56±0,52 8,10±0,22 8,16±0,15 8,92±0,31
Gemoglobin, g/l 109±3,3 110,0±0,9 113±0,30 111±4,1 107,0±3,6 102,0±2,2 116,0±2,7

AXE faolligi, mmol/ml/mkm 1,38±0,13 1,37±0,09 1,25±0,09 1,29±0,12 1,27±0,11 1,26±0,08 1,36±0,11
AsT faolligi, mmol/g/l 0,97±0,10 0,86±0,09 0,91±0,07 0,97±0,9 0,91±0,11 0,99±0,07 0,93±0,08
AlT faolligi, mmol/g/l 0,56±0,06 0,66±0,6 0,69±0,07 0,88±0,09 0,89±0,09 0,69±0,08 0,78±0,07
Hayvonlar bosh soni 8 8 8 8 8 8 8

Olingan natijalar va ularning tahlili. Uzoq muddat davo-
mida ashimetrin alpha dusti qo‘llanilgan qorako‘l qo‘ylar qonin-
ing morfologik va biokimyoviy ko‘rsatkichlari: (Х±Sх), (n=8) 

Tajribadagi qorako‘l qo‘ylari qonining morfologik va bio-
kimyoviy ko‘rsatkichlari, nazoratdagi sovliq va qo‘chqorlar qon 
ko‘rsatkichlariga taqqoslanganda deyarli farq kuzatilmadi. Ta-
jriba davomida tajribadagi qo‘ylar qoni tarkibidagi eritrotsitlar 
va leykotsitlar soni, gemoglobin miqdori hamda qon tarkibidagi 
atsetilxolinesteraza faolligi, nazoratdagilarga nisbatan 6-9 % ga 
farq qildi. Qon zardobidagi atsetilxolinesteraza faolligi nazorat-
ga nisbatan 1,5% ga past bo‘lgan bo‘lsa, AST faolligi ham 4,5% 
kamayib, ALT faolligi esa 25% ga oshdi.

Ashimetrin alpha asosida tayyorlangan dustni uzoq muddat 
davomida kimyoprofi laktika maqsadida qorako‘l qo‘yla riga tash-
qi tomondan qo‘llanishi ular qonining morfologik va biokimyoviy 
ko‘rsatkichlariga sezilarli salbiy ta’sir ko‘rsatmadi.

Ushbu jadval malumotlari ashimetrin alpha piretroidi aso-
sida tayyorlangan dustni uzoq muddat, 6 oy mobaynida qor-
ako‘l qo‘ylariga tashqi teri yuzasiga kimyoprofi laktik maq-
sadida qo‘llab, uning nasl berish faoliyatiga ta’sirini o‘rganish 
bo‘yicha olib borgan tajribalarimizda qo‘ylar bo‘g‘ozlik davrin-
ing davomiyligiga, kechishi va tug‘ish jarayonlariga hamda 
tug‘ilgan qo‘zilarning tug‘ilgandan keyingi dastlabki rivojlanish 
davriga salbiy ta’sirini namoyon qilmaganligiga guvoh bo‘ldik.

Xulosa
1. Ashimetrin alpha dusti qorako‘l qo‘ylariga uzoq vaqt 

davomida kimyoprofi laktika maqsadida ta’sir ettirilganda, ular 

qonining morfologik va biokimyoviy ko‘rsatkichlariga gema-
toksik ta’sirini namoyon qilmadi. 

2. Ashimetrin alpha piretroidi asosida tayyorlangan 0,25% 
li dustni qorako‘l qo‘ylariga insektitsid vositasi sifatida, kimy-
oprofi laktik ishlov berish maqsadida qo‘llash ular nasl berish 
faoliyatiga xavfl i salbiy ta’sirini ko‘rsatmasligi aniqlandi.

3. Ushbu piretroidli dustni qorako‘l qo‘ylariga, yilning qish 
faslida qo‘llash maqsadga muvofi q deb hisoblaymiz. Chun-
ki insektitsid vositalarini eritma shaklida qish faslida qo‘llash, 
qo‘ylar organizmida turli respirator kasalliklarning kelib chiq-
ishiga sababchi bo‘lishi mumkin.

Foydalanilgan adabiyotlar ro‘yxati:

1. Аббасов С.Б. Токсикологическая ойенка перметрина и его вли-
яние на воспроизводительную функцию животных: автореф. канд. вет. 
наук. -Баку, 1992, С.-28.

2. Аббасов Т.Г. Токсикологическая характеристика дуста на основе 
перметрина и хлорофоса. /Сб. науч. тр./  «Проблемы ветеринарной са-
нитарии, гигиены и экологии». -М., 2004. Т.116 -С.232-239.

3. Аргунов М.Н. Ветеринарная токсикология с основоми экологии: 
учебное пособие /под. ред. М.Н.Аргунова: Лань, 2007, -С.177-193.

4. Салимов Ю. Ветеринарияда қўлланиладиган замонавий пире-
троидлар токсикологияси, ҳайвонларнинг заҳарланишини олдини олиш 
ва даволаш. Вет. фан. док. диссертация. Самарқанд, 2016.

5. Салимова И.Ю. Пестицидлар ва бошқа кимёвий токсикантлар 
таьсиридан ҳайвонлар кўпайиш органларида содир бўлаётган патологи-
ялар ва уларни олдини олиш чоралари бўйича тавсиянома. Самарқпнд, 
2019.

2-jadval.
Uzoq muddat davomida ashimetrin alpha dusti qo‘llanilgan sovliq qo‘ylardan olingan qo‘zilarning o‘sish-rivojlanish ko‘rsatkichlari

Dust miqdori g/bosh Guruhlardagi ona 
qo‘ylar soni

Bo‘g‘ozlik davri 
davomiyligi, kun

Olingan qo‘zilar Qo‘zilar holati

Jami
Shu jumladan 30 kundan so‘ng 

tirik qolganlari
Guruhlar bo‘yicha tirik 

qolish nisbati (%)tirigi o‘ligi
Tajriba guruhi

250,0 3 154-155 3 3 0 3 100
Nazorat guruhi

250,0 bo‘r kukuni 3 154-155 4 4 0 4 100

 Қамаши туманидаги “Лойқасой” ветучастка мудири Алишер Норбўтаевга бир пайтлар Самарқанд 
қишлоқ хўжалик институтини қизил диплом билан тугатаётан маҳал Улуғмуродов деган таниқли ппро-
фессор “Илмий иш билан шуғулланинг, ўзим ёрдам бераман” дея таклиф айтган. Чунки у интизомли ва 
зукко талаба, жамоат ишларида фаол эди. Оилавий ҳолат Норбўтаевни ўша маҳал жуда иккилантирди 
ва у Самарқандни тарк этди. Дастлаб Нишондаги техникумда ёшларга сабоқ берди, сўнг Қамашидаги 
“Лойқасой” ветучасткасида иш бошладию шу ерга ўрнашди. Мана шунга ҳам 40 йилдан ошибди.

– Ўша маҳал олимлар сафида қолсам бўларкан, деб қўяман баъзан. Чунки айни чоғда ҳам ўқиш 
-ўрганишдан тўхтаганим йўқ. Айрим курсдошларим профессор бўлиб кетишган, талабалик даврим улар 
мендан кўчириб ёзарди, билмаганини сўрашарди ҳам, –  дейди Алишер Норбўтаев жилмайганча. –  Лекин 
барибир шу касбни танлаб обрў топганимдан, даромадим ошганидан афсусда эмасман. Насиб этса, наби-
раларим орасидан бир кун келиб нафақат профессор, балки академик ҳам етишиб чиқади. Чунки билим-
донлик қонимизда бор. 

“Лойқасой” ветучастка мудири 3 та маҳалладаги 2340 та хонадонларда парваришланаётган чорва ҳайвонларини тўлиқ ҳисоб-
китобдан ўтказган. Кимнинг қанча моли бор, қанчаси зотдору қанчаси хашаки мол, буниям ёд билади у. Ветврачнинг кўзи “илин са-
да”, телефони туну кун “бедор”, бундан мижозлар хурсанд. Чунки телефон жирингласа, Алишер ака ўйғонади,гўшакни қулоғига 
тутади, “Лаббай” дейди, илтимос қилиндими, бас, мутахассис учун вақтнинг фарқи йўқ, дарров ёрдамга шошилади. Ана шу тезкор-
лик Норбўтаевни эл орасида ҳурматини оширган. Шу худуддаги “Зиёқул саҳовати” ва “Жайҳун сифат савдо” фермер хўжаликлари 
ихтиёридаги фермаларга ҳам Норбўтаев хизмат кўрсатмоқда. “Зиёқул саҳовати”да 115 бош қорамол ва 450 бош қўй-қўзилар парва-
ришланяпти. Иккинчи фермер ихтиёрида эса 35 бош швиц зотли юқори маҳсулдорликка эга қорамоллар мавжуд, қўйлар 50 бошдан 
ортиқ. Ветврач фермерлар қатори аҳолини ҳам наслли мол боқишга қизиқтирмоқда. Чунки наслчилик – юқори натижа демакдир. 

Биз билан хайрлашар чоғ ветврачлар устози шундай деди:
– Ўғлим ҳам шу соҳада, шогирдларим ҳам ёнимда. Ана шу сабабли чарчоққа ўрин қолмаяпти. Эрта тонгданоқ ишга отланамиз 

ва баъзан кеч киргандан кейин ҳам эл хизматида бўламиз. Даромад албатта, шунга яраша –  зўр. Шу боис фаолиятим юқори натижа 
берган маҳал кенг далага чиқаману ғуборимни ёзаман: “Ветеринарияга шон-шарафлар бўлсин”. 

Севинч Эргашева

ФИДОЙИЛАР“ВЕТЕРИНАРИЯГА ШОН-ШАРАФЛАР БЎЛСИН”

Kirish. Hozirgi vaqtda uy hayvonlarida uchraydigan 
suyak patologiyalari veterinariya amaliyotining muhim va 
dolzarb yo‘nalishlaridan biri bo‘lib qolmoqda. Ayniqsa, 
raxit, alimentar osteodistrofi ya, osteomalatsiya, osteoporoz, 
turli darajadagi suyak sinishlari hamda mexanik shikastla-
nishlar hayvon organizmining normal o‘sishi va rivojlanish 
jarayoniga salbiy ta’sir etadi. Bunday holatlar nafaqat hay-
vonlarning fi ziologik holatini yomonlashtiradi, balki ularning 
mahsuldorligi va umumiy hayot sifati pasayishiga ham olib 
keladi. Mazkur kasalliklarning kelib chiqishi ko‘p hollarda 
noto‘g‘ri va muvozanatsiz oziqlantirish, mineral moddalar-
ning yetarli darajada qabul qilinmasligi, saqlash sharoitlari-
ning talab darajasida tashkil etilmaganligi hamda tashqi 
muhit omillari bilan uzviy bog‘liqdir[3; b-1178-1183.].

Bugungi kunda jahon veterinariya amaliyotida suyak 
kasalliklarini davolashda asosan sintetik preparatlar, anti-
bakterial vositalar, gormonal dori vositalari va turli mineral 
qo‘shimchalardan keng foydalanilmoqda. Shu bilan birga, 
mazkur dori vositalarining uzoq muddatli qo‘llanilishi ayrim 
nojo‘ya oqibatlarni yuzaga keltirishi mumkin. Jumladan, or-
ganizmda allergik reaksiyalar paydo bo‘lishi, toksik ta’sirlar 
kuzatilishi hamda mikroorganizmlarning dori vositalariga 
nisbatan chidamliligi ortishi ehtimoli mavjud. Shu boisdan, 
so‘nggi yillarda veterinariya tibbiyotida tabiiy manbalarga 
asoslangan, ekologik jihatdan xavfsiz va yuqori biologik 
faollikka ega bo‘lgan preparatlarni ishlab chiqish ham-
da amaliyotga joriy etish masalasi alohida ahamiyat kasb 
etmoq da.

UO‘K: 615:619:617

LABORATORIYA HAYVONLARIDA MUMIYONI 
QO‘LLASHGA DOIR EKSPERIMENTAL TADQIQOT 

NATIJALARI
S.A.Haydarova, v.f.f.d., M.O.Qahhorov, 

B.M.Karimov, magistrlar, O.A.Baxtiyorova, talaba, 
Samarqand davlat veterinariya meditsinasi, 

chorvachilik va biotexnologiyalar universiteti

Annotatsiya. Mazkur ilmiy ishda labo-
ratoriya hayvonlari mahalliy zotli quyonlarda 
tabiiy mumiyoning fi ziologik me’yordagi opti-
mal miqdorini aniqlashga qaratilgan kompleks 
eksperimental tadqiqot natijalari bayon etilgan. 
Tadqiqot jarayonida mumiyo moddasining tur-
li dozalarini qo‘llash orqali uning organizmga 
ko‘rsatadigan biologik va fi ziologik ta’siri chuqur 
tahlil qilindi. Xususan, tajriba hayvonlarida qon-
ning biokimyoviy ko‘rsatkichlari (kalsiy, fosfor, 
umumiy oqsil, glyukoza, fermentlar faolligi), ji-
gar funksional holati (ALT, AST fermentlari da-
rajasi orqali), buyraklarning ekskretor faoliyati 
(kreatinin miqdori) hamda umumiy metabolik 
jarayonlarning dinamikasi o‘rganildi.

O‘tkazilgan tajribalar natijalari shuni 
ko‘rsatdiki, mumiyoning past va fi ziologik me’yor-
ga yaqin dozalarida qo‘llanilishi organizmda 
modda almashinuv jarayonlarini me’yorlashti-
rishga, mineral balansni yaxshilashga hamda fer-
mentativ faollikni optimallashtirishga ijobiy ta’sir 
ko‘rsatadi. Shu bilan birga, preparatning ushbu 
dozalarida jigar va buyraklar faoliyatiga salbiy 
ta’sir kuzatilmadi, aksincha ularning funksional 
ko‘rsatkichlarida barqarorlashuv tendensiyasi 
qayd etildi.

Tadqiqot yakunlariga ko‘ra, mumiyo past 
dozada qo‘llanganda, yuqori biologik faollikka 
ega bo‘lib, organizmning umumiy fi ziologik hola-
tini yaxshilovchi, metabolik jarayonlarni rag‘bat-
lantiruvchi hamda gomeostazni qo‘llab-quvvat-
lovchi tabiiy vosita sifatida namoyon bo‘lishi 
aniqlandi. Mazkur natijalar mumiyoni veteri-
nariya amaliyotida, xususan suyak kasalliklari va 
metabolik buzilishlarni kompleks davolashda 
ilmiy asoslangan holda qo‘llash imkoniyatlarini 
kengaytiradi.

Аннотация. В данной научной работе 
представлены результаты комплексных экс-
периментальных исследований, направленных 
на определение оптимальной физиологической 
дозы природного мумие у лабораторных жи-
вотных — местных пород кроликов. В ходе 
исследования путем применения различных 
доз мумие была проведена углублённая оценка 
его биологического и физиологического воздей-
ствия на организм.

В частности, у экспериментальных жи-
вотных были изучены биохимические показате-
ли крови (кальций, фосфор, общий белок, глюко-
за, активность ферментов), функциональное 
состояние печени (по уровням ферментов АЛТ 
и АСТ), экскреторная функция почек (по показа-
телям креатинина), а также динамика общих 
метаболических процессов.

Результаты проведённых экспериментов 
показали, что применение мумие в низких и 
физиологически обоснованных дозах оказыва-
ет положительное влияние на нормализацию 
обмена веществ, улучшение минерального ба-
ланса и оптимизацию ферментативной актив-
ности организма. При этом в указанных дозах 
не выявлено отрицательного воздействия на 
функции печени и почек, напротив, отмечена 
тенденция к стабилизации их функциональных 
показателей.

По итогам исследования установлено, 
что мумие при применении в низких дозах об-
ладает высокой биологической активностью и 
проявляет себя как природное средство, способ-
ствующее улучшению общего физиологического 
состояния организма, стимуляции метаболиче-
ских процессов и поддержанию гомеостаза. 
Полученные результаты расширяют возмож-
ности научно обоснованного применения мумие 
в ветеринарной практике, в частности при 
комплексном лечении заболеваний костной си-
стемы и метаболических нарушений.

Summary. This scientifi c study presents the 
results of comprehensive experimental investi-
gations aimed at determining the optimal phys-
iological dose of natural mumiyo in laboratory 
animals, specifi cally local-breed rabbits. During 
the research, various doses of mumiyo were ad-
ministered, allowing for an in-depth analysis of 
its biological and physiological eff ects on the or-
ganism.

In particular, biochemical blood parameters 
(calcium, phosphorus, total protein, glucose, and 
enzyme activity), liver functional status (assessed 
via ALT and AST enzyme levels), renal excretory 
function (based on creatinine), as well as the dy-
namics of general metabolic processes were thor-
oughly examined in experimental animals.

The results of the conducted experiments 
demonstrated that the use of mumiyo in low and 
physiologically appropriate doses has a positive 
eff ect on the normalization of metabolic process-
es, improvement of mineral balance, and optimi-
zation of enzymatic activity. Moreover, no adverse 
eff ects on liver and kidney functions were ob-
served at these doses; on the contrary, a tendency 
toward stabilization of their functional indicators 
was noted.

According to the study fi ndings, mumiyo, 
when administered in low doses, exhibits high 
biological activity and acts as a natural agent 
that improves the overall physiological condition 
of the organism, stimulates metabolic processes, 
and supports homeostasis. These results expand 
the possibilities for the scientifi cally grounded 
application of mumiyo in veterinary practice, 
particularly in the комплекс treatment of bone 
diseases and metabolic disorders.

Kalit so‘zlar: mumiyo, quyon, biokimyoviy ko‘rsatkichlar, me’yor, regenerativ, immunomodulyator.

Mumiyo — biologik faol tabiiy modda bo‘lib, u qadim-
dan shifo vositasi sifatida qo‘llanib kelinadi. Uning tarkibida 
organik kislotalar, mikroelementlar (Fe, Zn, Cu, Mn, Ca, Mg) 
va aminokislotalar mavjud. Mumiyoning farmakologik ta’siri 
— yallig‘lanishga qarshi, regenerativ, immunomodulyator va 
adaptogen xususiyatlari bilan izohlanadi [ 6; b-11-19.] . 

Tadqiqot maqsadi. Mazkur ilmiy ishning asosiy maqsa-
di laboratoriya hayvonlari, xususan mahalliy zotli quyonlar-
da tabiiy mumiyoning turli dozalarini qo‘llash orqali uning 
organizmga biologik va fi ziologik ta’sirini kompleks baho-
lash hamda optimal (fi ziologik jihatdan eng maqbul) dozasini 
aniqlashdan iborat. 

Tadqiqot vazifalari: Ushbu maqsadga erishish uchun 
quyidagi ilmiy vazifalar belgilandi:

- laboratoriya hayvonlarida mumiyoning turli dozalarini 
qo‘llash orqali uning ta’sirini tajribaviy jihatdan o‘rganish;

- quyonlarda qonning biokimyoviy ko‘rsatkichlari 
(kalsiy, fosfor, umumiy oqsil, glyukoza, ALT, AST va bosh-
qalar) dinamikasini aniqlash va tahlil qilish;

- mumiyoning jigar va buyraklarning funksional holatiga 
ta’sirini baholash;

- mineral almashinuv (kalsiy va fosfor) o‘zgarishlarini 
o‘rganish orqali suyak to‘qimasida kechadigan reparativ ja-
rayonlarni tahlil qilish;

- turli dozalar ta’sirini qiyosiy baholash asosida eng sa-
marali va xavfsiz dozani aniqlash;

- olingan natijalar asosida mumiyodan veterinariya 
amaliyotida, xususan suyak kasalliklari va metabolik buzi-
lishlarni davolashda foydalanish bo‘yicha ilmiy asoslangan 
tavsiyalar ishlab chiqish.

Materiallar va usullar. Tajriba Samarqand davlat vete-
rinariya meditsinasi, chorvachilik va biotexnologiyalar uni-
versitetining “Veterinariya jarrohligi va akusherlik” kafedra 
klinikasida o‘tkazildi. Tajriba uchun 20 bosh sog‘lom ma-
halliy zotli (1000–1200 g vaznda) quyonlar tanlab olindi va 
4 guruhga ajratildi. Quyonlar 1 oy karantinda saqlanib, bir 
xil ozuqa bilan boqildi. Shundan so‘ng quyonlar son suyagi 
narkoz ostida sun’iy ravishda sindirildi. Quyonlarga 15 kun 
mobaynida bir mahal mumiyo pilyulari ichirildi (1-jadval): 

1-jadval.

T/r Guruhlar Hayvonlar 
soni

Mumiyo dozasi 
(mg/kg tana vazn)

Qo‘llash 
muddati

1 nazorat 5 0 (mumiyosiz) 15 kun

2 1-guruh 5 100 mg/kg 15 kun

3 2-guruh 5 200 mg/kg 15 kun

4 3-guruh 5 300 mg/kg 15 kun

Tadqiqot jarayonida suyak sinishlari kuzatilgan hay-
vonlarning qon namunalari morfologik (5 qismli diff erentsi-
atsiyaga ega avtomatik veterinariya gematologiya analizato-
ri DF 56 VET) va biokimyoviy (RAYTO -Yarim avtomatik 
biokimyoviy analizator RT-1904C) tahlillar o‘tkazilib, qon 
zar dobidagi kalsiy (Ca), fosfor (P) miqdori davolash jara-
yonining turli bosqichlarida aniqlanib, ularning dinamikasi 
o‘rganildi.

Pilyula shaklda tayyorlangan tabiiy mumiyo og‘iz orqa-
li, har kuni bir marta berildi. Tajriba oxirida hayvonlardan 

qon namunasi olinib, quyidagi ko‘rsatkichlar tahlil qilindi: 
Umumiy oqsil (g/l), glyukoza miqdori (mmol/l), ALT va AST 
fermentlari (U/L), kreatinin va mochevina (mmol/l), gemo-
globin (g/l), kalsiy, fosfor miqdorlari va ishqoriy fosfataza 
fermenti faolligi tekshirildi.

Tadqiqot natijalari. Tahlil natijalariga ko‘ra, 200 mg/
kg dozada mumiyo berilgan quyonlarda umumiy oqsil va ge-
moglobin miqdori nazorat guruhiga nisbatan 6–9% ga osh-
gani kuzatildi. Glyukoza miqdori biroz kamaygan (4,8 → 4,2 
mmol/l), bu esa metabolik faollik ortganidan dalolat beradi. 
ALT va AST fermentlarining faolligi 200 mg/kg guruhlarda 
me’yor doirasida bo‘lgan bo‘lsa, 300 mg/kg guruhda biroz 
oshish (ALT: +18%, AST: +21%) qayd etildi. Buyrak faoliya-
ti ko‘rsatkichlari (kreatinin, mochevina) esa yuqori dozalarda 
bir oz ortgan. Tajribadagi quyonlar qon zardobidagi umumiy 
kalsiy miqdorining dinamikasi guruhlar kesimida muayyan 
farqlar bilan tavsifl andi. Nazorat guruhida operatsiyagacha 
ushbu ko‘rsatkich o‘rtacha 2,6±0,3 mmol/l ni tashkil etgan 
bo‘lsa, jarrohlikdan keyingi 2-kunda 2,8±0,2 mmol/l gacha 
oshganligi kuzatildi. 10-kunga kelib kalsiy miqdori 3,0±0,2 
mmol/l darajasida qayd etildi. 20-kundan boshlab tajriba 
yakuniga qadar ko‘rsatkich barqarorlashib, 2,9±0,3 mmol/l 
atrofi da saqlandi (P<0,05), ya’ni dastlabki holatga nisbatan 
o‘rtacha 0,4–0,5 mmol/l yuqori bo‘ldi.

Birinchi tajriba guruhida operatsiyagacha umumiy 
kalsiy miqdori 2,5±0,2 mmol/l bo‘lgan. Jarrohlikdan keyingi 
2-kunda biroz o‘sish (2,7±0,2 mmol/l) qayd etildi. Keyin-
gi bosqichlarda ko‘rsatkich 10-kunga kelib 3,0±0,2 mmol/l 
gacha yetdi. 20-kunda 3,2±0,3 mmol/l darajasi qayd etildi. 
Tajriba yakunida esa ko‘rsatkich 3,0±0,3 mmol/l atrofi da 
barqarorlashdi.

Ikkinchi tajriba guruhida operatsiya oldidan umumiy 
kalsiy miqdori 2,7±0,4 mmol/l ni tashkil etdi. Operatsiyadan 
keyingi 2-kunda ushbu ko‘rsatkich 2,9±0,3 mmol/l gacha 
ko‘tarildi. 10-kunga kelib 3,1±0,2 mmol/l darajasida qayd 
etildi. 20-kunda yanada sezilarli o‘sish kuzatilib, 3,2±0,4 
mmol/l ni tashkil qildi. Tajriba yakunida biroz barqarorlashuv 
(3,1±0,2 mmol/l) kuzatilgan bo‘lsa-da, bu ko‘rsatkich operat-
siyagacha bo‘lgan darajadan taxminan 0,4 mmol/l ga yuqori 
saqlandi. Mazkur jarayon sinish sohasida suyak qadog‘i 
shakllanishi va minerallashuv jarayonlarining fi ziologik faol-
lashuvi bilan izohlanadi.

Uchinchi tajriba guruhida operatsiya oldidan umumiy 
kalsiy miqdori 2,8±0,3 mmol/l ni tashkil etdi. Operatsiyadan 
keyingi 2-kunda ushbu ko‘rsatkich 3,0±0,3 mmol/l gacha 
oshdi. 10-kunga kelib 3,3±0,2 mmol/l darajasida qayd etildi. 
20-kunda esa yanada aniq o‘sish kuzatilib, 3,4±0,2 mmol/l ni 
tashkil qildi. Tajriba yakunida ko‘rsatkich nisbatan barqaror-
lashib, 3,3±0,2 mmol/l darajada saqlandi va bu operatsiyaga-
cha bo‘lgan miqdordan o‘rtacha 0,5 mmol/l ga yuqori bo‘ldi.

Mazkur dinamik o‘zgarishlar sinish o‘chog‘ida reparativ 
osteogenez jarayonlarining jadallashuvi, suyak qadog‘ining 
faol shakllanishi hamda minerallashuv bosqichining kucha-
yishi bilan izohlanadi.

Anorganik fosfor dinamikasi ham fi ziologik chegaralar 
doirasida o‘zgarishlar namoyon etdi. Nazorat guruhida ope-
ratsiyagacha ushbu ko‘rsatkich 1,6±0,2 mmol/l ni tashkil et-
gan bo‘lsa, 2-kunda 1,7±0,2 mmol/l gacha ko‘tarildi. 10-kun-
ga kelib 1,8±0,1 mmol/l darajasi qayd etildi. 20–30-kunlarda 
ko‘rsatkich 1,9±0,1 mmol/l atrofi da bo‘lib, dastlabki holatga 
nisbatan o‘rtacha 0,2–0,3 mmol/l ga yuqori bo‘ldi.

Birinchi tajriba guruhida operatsiyagacha anorganik 
fosfor 1,7±0,3 mmol/l darajasida bo‘lgan. 2-kunda 1,9±0,2 
mmol/l gacha oshdi. 10-kunga kelib 2,3±0,2 mmol/l darajasi-
da eng yuqori ko‘rsatkich qayd etildi. Keyingi bosqichlarda 
bir oz pasayish kuzatilib, tajriba yakunida 2,1±0,2 mmol/l 
atrofi da bo‘ldi (P<0,05).

Ikkinchi tajriba guruhida operatsiyagacha anorganik 
fosfor 1,8±0,2 mmol/l ni tashkil etdi. Operatsiyadan keyin-
gi 2-kunda 2,0±0,2 mmol/l gacha ko‘tarildi. 10-kunga kelib 
2,4±0,2 mmol/l darajasida eng yuqori ko‘rsatkich qayd etildi. 
20-kundan boshlab barqarorlashuv kuzatilib, tajriba yakuni-
da 2,2±0,2 mmol/l darajasida saqlandi.

Uchinchi tajriba guruhida operatsiyagacha anorganik fos-
for miqdori 1,9±0,3 mmol/l bo‘lgan. 2-kunda 2,1±0,2 mmol/l 
gacha oshish kuzatildi. 10-kunga kelib 2,5±0,2 mmol/l da-
rajasida eng yuqori natija qayd etildi. Keyingi bosqichlarda 
qisman pasayish kuzatilib, tajriba yakunida 2,2±0,2 mmol/l 
darajasida barqarorlashdi (P<0,05).

Qayd etish lozimki, operatsiyadan keyingi dastlabki 
kunlarda umumiy kalsiy va anorganik fosfor miqdorlarining 
fi ziologik chegaralar doirasida oshishi organizmning o‘tkir 
travmatik javobi hamda reparativ osteogenez jarayonlarining 
faollashuvi bilan bog‘liq. 10-kun atrofi da ushbu elementlar 
konsentratsiyasining nisbatan yuqori darajaga chiqishi suyak 
rezorbsiyasi va qayta qurilish bosqichining faol kechishiga 
mos keladi.

Muhokama. Olingan natijalar shuni ko‘rsatadiki, 
mumiyo moddasining past va o‘rta dozalarini qo‘llash 
hayvon organizmida oqsil sintezini rag‘batlantiradi, 
gemopoez (qon hosil bo‘lish) jarayonlarini faollashti-
radi hamda metabolik muvozanatni yaxshilaydi. Ammo 
yuqori dozalarda (300 mg/kg) ayrim jigar fermentlari-
ning ortishi kuzatilgani uning ortiqcha miqdorda toksik 
ta’sir ko‘rsatishi mumkinligidan darak beradi. Demak, 
laboratoriya hayvonlari uchun mumiyoning fiziologik 
me’yori 200 mg/kg oralig‘ida bo‘lishi maq sadga mu-
vofiqdir.

Bundan tashqari, mumiyo suyak to‘qimalarining tikla-
nishida ham muhim biologik faollikka ega ekani aniqlanmoq-
da. Kalsiy va fosfor ionlari ishqoriy fosfataza ishtirokida 
kollagen matriksiga cho‘kib, minerallashuv markazlarini 
shakllantiradi. Natijada suyak to‘qimasining mustahkamla-
nishi va funksional tiklanishi ta’minlanadi. Tadqiqotlar shuni 
ko‘rsatadiki, mumiyo tarkibidagi aminokislotalar, shuning-
dek mikroelementlar (Ca, P, Mg, Zn va boshqalar) suyak 

hujayralari – osteoblastlar faoliyatini rag‘batlantiradi va 
mineralizatsiya jarayonlarini tezlashtiradi. Natijada suyak 
singan yoki degenerativ o‘zgarishlarga uchragan hollarda 
regeneratsiya tezlashadi, suyak mustahkamligi ortadi. Shu-
ningdek, mumiyoning yallig‘lanishga qarshi va antioksidant 
xususiyatlari suyak to‘qimalaridagi metabolik jarayonlarning 
me’yorga kelishiga yordam beradi. Shu bois, mumiyodan 
suyak kasalliklari, ayniqsa, suyak sinishlari, osteoporoz va 
osteodistrofi yalarni davolashda yordamchi biologik preparat 
sifatida foydalanish istiqbollidir.

Xulosa: 1. O‘tkazilgan eksperimental tadqiqotlar nati-
jalari laboratoriya hayvonlari, xususan mahalliy zotli quyon-
larda tabiiy mumiyoning biologik va fi ziologik ta’sirini har 
tomonlama baholash imkonini berdi. Olingan natijalar shuni 
ko‘rsatdiki, mumiyoning 200 mg/kg tana vazniga teng doza-
si laboratoriya hayvonlari organizmi uchun eng optimal va 
fi ziologik jihatdan maqsadga muvofi q miqdor hisoblanadi.

2. Mazkur doza qo‘llanilganda quyonlar qon zardobida 
umumiy oqsil va gemoglobin miqdorining nazorat guruhiga 
nisbatan sezilarli ortishi kuzatildi, bu esa oqsil almashinuvi, 
gemopoez jarayonlari hamda umumiy trofi k holatning faol-
lashganidan dalolat beradi. Glyukoza miqdorining fi ziologik 
chegarada pasayishi organizmda energetik almashinuv va 
metabolik faollikning jadallashganini ko‘rsatadi. Ushbu 
dozada ALT, AST, kreatinin va mochevina kabi jigar ham-
da buyraklarning funksional holatini aks ettiruvchi ko‘rsat-
kichlarda patologik og‘ishlar qayd etilmadi. Bu holat mumi-
yoning tavsiya etilgan miqdorda qo‘llanilganda organizmga 
toksik ta’sir ko‘rsatmasligini va uning xavfsizligini ilmiy 
jihatdan tasdiqlaydi.

3. Tadqiqot natijalarida kalsiy va anorganik fosfor 
miqdorlarining dinamik o‘zgarishlari alohida e’tiborga lo-
yiq bo‘ldi. Mazkur mineral komponentlar, ayniqsa 200 mg/
kg doza qo‘llangan guruhda, suyak singan sohada reparativ 
osteogenez jarayonlarining faollashuvi, suyak qadog‘ining 
shakllanishi va minerallashuv bosqichlarining jadallashuvi 
bilan chambarchas bog‘liq holda o‘zgargani aniqlandi. Bu 
esa mumiyoning nafaqat umumiy modda almashinuviga, 
balki suyak to‘qimasining regeneratsiyasi va qayta tiklanish 
jarayonlariga ham ijobiy ta’sir ko‘rsatishini ko‘rsatadi. 

4. 100 mg/kg dozada ham ayrim ijobiy o‘zgarishlar ku-
zatilgan bo‘lsa-da, ularning ifodalanish darajasi 200 mg/kg 
doza bilan solishtirganda nisbatan pastroq bo‘ldi. 300 mg/
kg doza qo‘llangan hayvonlarda esa ayrim jigar ferment-
lari faolligining ortishi, shuningdek buyrak faoliyatiga oid 

2-jadval.
 Tajribaning 20-kunida nazorat va tajriba guruhlaridagi quyonlar qon zardobining biokimyoviy ko‘rsatkichlari

T/r Ko‘rsatkich Nazorat I tajriba guruhi 
(100 mg/kg)

II tajriba guruhi
(200 mg/kg)

III tajriba guruhi
(300 mg/kg)

1 Umumiy oqsil (g/l) 68,2±1,5 72,5±1,3 74,3±1,7 70,1±1,4
2 Gemoglobin (g/l) 136±4,2 141±3,8 145±4,0 138±3,6
3 Glyukoza (mmol/l) 4,8±0,2 4,4±0,1 4,2±0,2 4,9±0,2
4 ALT (U/L) 45±3 47±2 49±2 53±3
5 AST (U/L) 72±3 74±3 75±4 87±5
6 Kreatinin (mmol/l) 76±4 78±3 79±3 84±4
7 Kalsiy (mmol/l) 3,0±0,7 3,0±0,3 3,1±0,2 3,3±0,2
8 Fosfor(mmol/l) 1,9±0,1 2,1±0,2 2,2±0,2 2,2±0,2



34 #04 (221) 2026

VETERINARIYA
MEDITSINASI ВЕТЕРИНАРИЯ ДОРИШУНОСЛИГИ (ФАРМОКОПЕЯСИ) ВА 

ТОКСИКОЛОГИЯСИ

ko‘rsatkichlarning biroz ko‘tarilishi qayd etildi. Mazkur holat 
mumiyoning yuqori dozalarida organizmga ortiqcha yuklama 
tushishi mumkinligini ko‘rsatadi. 

Андижон вилоят ҳокимлиги, ветеринария ва чорвачиликни ривожлантириш бошқармаси ташаббуси билан  Олтинкўл 
тумани “Бахт имкон ривожи” фермер хўжалигида  ўқув –  амалий семинар ўтказилди.  Унда  чорвачилик ва ветеринария тизими 
мутасаддилари, таниқли олимлар,илғор чорвадорлару юзлаб тажрибали ветврачлар иштирок этишди ҳамда мазкур наслчилик  
фермер хўжалиги салоҳияти билан яқиндан танишди. Эпизоотик тадбирлар ижроси, жониворларни сунъий уруғлантиришга 
масъул суъний уруғлантирувчи техниклар фаолияти кўпчилик эътиборини тортди. 

– Бугун озиқ-овқат маҳсулотларига талаб кучайган маҳал давлатимиз раҳбарининг фармон ва қарорларига таянган ҳолда 
чорвачиликни тубдан ривожлантириш ҳар қачонгидан-да муҳимдир, – деди тадбирда сўз олган вилоят ҳокимининг  қишлоқ 
хўжалиги масалалари бўйича  ўринбосари Улуғбек Одашевич Раҳимов. –  Қани энди вилоятимизда мана шу фермер сингари 
ташаббускор тадбиркорлар янада кўпайса. Биз доимо мўл ва сифатли маҳсулотлар ишлаб чиқаришни кўпайтиришга астойдил  
киришган фермерларни  ҳар томонлама қўллаб қувватлаймиз.

Тадбирда таъкидланганидек, 18 апрелдан бошланиб  18 майга қадар давом 
этадиган хавфли касалликларга қарши эмлаш республика ойлиги Андижон 
вилоятида ҳам авж паллага кирган. Маҳалла фаоллари, чорвадор фермерлар ва 
аҳоли ветеринария ходимларига  яқиндан кўмаклашмоқда. 

Вилоят ветеринария ва чорвачиликни ривожлантириш бошқармаси бошлиғи 
Дилмурод Қаюмовнинг сўзларига кўра, мутахассисларнинг  иш самарадорлиги 
уларнинг малакасию моддий –  техник аҳволига ҳам боғлиқ. Давлатимиз раҳбари бу 
масалага ҳам эътибор қаратганлар. Президентимизнинг ўтган йил 30 январдаги  ПҚ-
34-сон қарори ва ҳукуматимизнинг  шу йил 20 апрелдаги 190- сонли қарорларига 
мувофиқ Андижон вилояти бўйича 99 та Дьюар идишлар, 20 та музлаткич ва бошқа 
воситалар харид қилинди.

– Биз ана шу воситалару 
асбоб-ускуналарни бугун 
марказдан олисдаги фаол ветврачларга тантанали равишда топширдик. 
Бу эътибор барча мутахассисларни беҳад қувонтирди, –  дейди  Дилмурод 
Қаюмов. –  Эмлаш ойлиги доирасида эса жами  329 та чорвачилик фермер 
хўжаликлари ҳамда 263 минг 265 та аҳоли хонадонларидаги мавжуд чорвани 
тўлиқ назоратдан ўтказишини режалаштирганмиз. Барча туманларда 
эпизоотик тадбирлар ижросига эрта тонгданоқ киришилмоқда. Мақсад 
ветеринария хизмати борасида муаммоларга ҳожат қолдирмасликдан 
иборат. 

Абдунаби Алиқулов

АНДИЖОНДА СЕМИНАР

МУТАХАССИСЛАРГА АСБОБ-АНЖОМЛАР ТОПШИРИЛДИ

Махсус либосда тетик ва хушкайфиятда ўзаро суҳбатлашиб 
турган бу йигитлар ветеринария назорати бўйича инспектор, пост 
бошлиғи Феруз Жўраевнинг топшириғига кўра, расамади билан  
юртимизнинг Турк манистонга туташ ҳудудида — чегара ветерина-
рия пос тида, гоҳ Бухоро аэропортида ишлайди. Нусратжон Парда-
ев ва Хожимурод Аллаберганов тенгдош, интилиши, ёшларга хос 
шижоати ҳам ўхшаш. Муҳими, улар ветврачлик касбини танлага-
нидан мамнун. Ёш бўлишса-да одамлар билан муомалани жойига 
қўйишади. “Лаббай, саломатлик яхшими, нима ёрдам керак, қонун 
доирасида кўмаклашамиз”, деган лутфни канда қилишмайди. 
Давлат хизматчиси, айниқса давлат чегарасида ишлаётган йигит-
лар учун бундай инсоний фазилат керак. “Биздан ҳеч ким норози 
бўлмаслиги ва фаолиятимизда қонун устувор бўлиши керак, усто-
зимиз бошқарма бошлиғи шуни талаб қиладилар, унутманг”, деб 
қўяди пост бошлиғи Феруз Жўраев. Ана шу сабабли чегарадан 
ўтаётган ҳар бир транспорт воситаси, автомашиналар инспекторлар 
томонидан тўлиқ дезинфекция қилинмоқда. Бу айниқса қўшни дав-
латлардаги чорва ҳайвонлари ўртасида турли хавфли касалликлар 
кузатилаётган маҳал айни муддао. Дезинфекция иллатни ўлдиради, 
унинг чегарадан кўзга кўринмасдан офат сифатида юртимизга кириб келишига буткул барҳам беради. Ветврачлик касбини эгал-
лаган мутахассислар ана шу боис туну кун сергак. Божхона билан ҳамкорлик, карантин хизмати йигитлари билан узвий ишлаш 
ветеринария инспекторлари учун одатга айланган ва яна улар чегарадан ўтаётган ҳар кишини кузатиб туради, зарур бўлганда 
аҳолидан маслаҳатини аямайди ҳам.

– Тиббиёт коллежида ўқиб юрган чоғларим ветврач бўлсам-чи, деган фикр туғилди менда. Бора-бора ниятим қатъийлашди ва 
кейин ҳужжатларимни Самарқанд давлат ветеринария медицинаси, чорвачилик ва биотехнологиялар университетига топширдим, 
– дейди Нусрат Пардаев. – Кўз очиб юмгунча талабалик ўтди, кетди. Чегара ветеринария пунктига ишга келганимда сездимки, 
бу касбни тўғри танлабман. Жамоамиз аҳил, барча жараёнлар шаффоф тарзда қонунларга қатъий амал қилинган ҳолда бажарила-
ди. Муҳими, Тошкентдаги бошқармамиз бошлиғи кўмаги билан ишхонамиз барча керакли воситалар билан тўлиқ таъминланган. 
Муам монинг ўзи йўқ, фақат зиммага юклатилган вазифани сидқидилдан бажариш керак.

Хожимурод Пардаев ҳам тиббиёт коллежида ўқимоқчи бўлган, аммо бу нияти амалга ошмагач, институтни кўзлади. Тайёр-
гарликка зўр берди. Шу орада тенгдоши Нусрат ветфакка ҳужжат топширади. Бу Хожимуродда ҳам ҳавас уйғотади, “Ёқмай қолса, 
ўқишимни тиббиёт институтига кўчирсам бўлар”, деган ҳаёлга борди ва дўстининг изидан юрди. Бугун эса ветеринария соҳасига 
киришиб кетганию чегарада ишлаётганидан мамнун.  Ота-онаси ҳам “барака топ болам”, дейди. Ахир ёшликда ўқиган, эгаллаган 
касбига яраша ҳурмат топган, эътиборга сазовор бўлган яхши-да. Чегара ветеринария пости бошлиғи ҳам божхоначилар ҳам бу 
йигитларни ўз укасидек кўришади.

– Постдаги ҳар бир ходим бундан кейин ҳам бошқармамиз бошлиғи кўрсатмаларига қатъий амал қилган ҳолда ўзига бил-
дирилган ишончни суиистеъмол қилмасдан фаолият олиб боради. Мен бунга ишонаман, – деди биз билан хайрлашаркан Феруз 
Жўраев.

 Набижон Эргашев

ИШОНЧНИ ОҚЛАЁТГАН ИНСПЕКТОРЛАР

30 апрель куни Божхона қўмитасининг Миллий кинология марказида божхона тизими кинология  хизмати раҳбар ва мутахас-
сислари, Самарқанд давлат ветеринария медицинаси, чорвачилик ва биотехнологиялар университети ва унинг Тошкент филиали, 
Тошкент Давлат аграр университетининг профессор-ўқитувчилари, “Veterinariya meditsinasi” журнали муҳаррири иштирокида 
“Хизмат итларида учраётган турли касалликларни даволаш, профилактика, лаборатория ташхис ишлари” мавзусида давра суҳбати 
бўлиб ўтди. 

Тадбирда кинология йўналишдаги ютуқ ва муаммолар, хизмат итларида учрайдиган касалликлар атрофлича таҳлил этилди. 
Олимлар ва мутахассислар турли касалликларни самарали даволаш – профилактика, лаборатория ташхис ишларини ташкиллаш-
тириш бўйича ўз фикрларини баён этишди.

Дилшод Юлдашев

ДАВРА СУҲБАТИ

– Агар ҳаётни яна 
қайтадан бошлаш имкони 
туғилса, яна шу касб ва шу 
соҳани танлаган бўлардим. 
Чунки паррандачилик  ҳам 
нозик, ҳам мураккаб ва яна 
кишини меҳнатсевар, ҳалол 
меҳнат ортидан рўзғор теб-
ратадиган пултопар, юқори 
малакали мутахассис қилиб 
улғайтирадиган  тармоқ,  
— дейди шаҳрисабзлик 
тадбиркор, шу йил 20 май 
куни қутлуғ 70 баҳорни 
қаршилаётган ветврач Нура-
ли  Баратов. — Бундан роппа-
роса 46 йил илгари Самарқанд 
қишлоқ хўжалиги институти-
ни тамомлаб, Шаҳрисабздаги  
“Оқ сарой” паррандачилик 
корхонасида ветврач сифа-
тида иш бошлаганимда, ёш-
гина йигитча эдим. Биринчи 
кунданоқ  ишга буткул шўнғидим, устозлар кўмаги 
билан паррандалар маҳсулдорлигини оширишга ин-
тилдим. Яширмайман, бошлиғим қаттиққўл инсон 
эди, дангасани ёқтирмасди. “Билмасанг, сўра, уялма, 
муҳим ишинг чиқиб уйга бораман, десанг жавоб бе-
раман, аммо алдама. Ёлғон инсонни абгор қилади”, 
дерди. Ана шу панду насиҳат ҳамон қулоқларим 
остида, фарзандларимга ҳам шогирдларимга ҳам бу 
гапни бугун такрор ва такрор айтаяпман.

Нурали Баратов  асли шахрисабзлик. Духчи қиш-
ло ғидаги  Абдунаби деган танти инсоннинг  зукко 
фарзанди. Қаҳрамонимиз туғилган маҳал  ветврач 
деган касбнинг обрўйи ҳозиргидек жуда баланд 
эди. Чорва аҳоли қўлида эмас, давлатга қарашли 
хўжаликлар қошидаги фермаларда кўпайтириларди. 
Ҳозиргидек хусусий мулк, фермер деган гап одам-
ларнинг тушига ҳам кирмаган замонлар. Бир бош 
сигир ва бузоғи бўлган  киши бой ҳисобланарди. 
Ўша давр кишисининг  аҳлоқ кодекси молни 
кўпайтиришга, бой бўлишга изн бермаса-да, колхоз 
ва сов хозларнинг  фермасидаги қорамоллар бош 
сони бир неча мингни ташкил этар, ўша жойда иш-
лаётган ветврачнинг имзоси жуда қадрли эди. Ана 
шу боис Абдунаби  бобо (охиратлари обод бўлсин) 
ўғлининг ветврач бўлишини астойдил истади, унинг 

Самарқандга ўқишга кетиши-
ни байрамдек қабул қилди, 
ўғлига оқ йўл тилади. 

Йиллар ўтиб отанинг ор-
зуси амалга ошди  – Нурали-
бой  дастлаб “Оқ сарой”нинг 
бош ветврачига, сўнг  шу  
корхонанинг раҳбарига ай-
ланди. Оқилона бошқарув, 
наслчиликка эътибор, жо-
ни ворларни касалликка ча-
линтирмаслик, озиқ лан-
тиришни намунали йўлга 
қўйиш, энг муҳими, замона-
вий техникаю технологиялар-
га таяниш “Оқ сарой”нинг 
ютуқларини кўпайтирди, 
юзини ёруғ қилди. Шу кор-
хонада ишлаб чиқарилган 
сифатли паррандачилик  маҳ-
сулотлари қўлма-қўл бўлиб, 
минглаб шаҳрисабзликлар 
рўзғорига барака олиб кир-

ди. Бугун ҳам гарчи нафақада бўлса-да, Нурали 
бобо Баратовнинг жўяли маслаҳати туфайли “Оқ 
сарой” МЧЖнинг паррандачилик корхонаси  кат-
та ютуқларга эришмоқда. Масалан, 2024 йилда 
мўлжалдаги 15 млн. ўрнига 17 млн. дона, ўтган йил 
эса 16,2 млн. ўрнига 18,9 млн дона  сифатли тухум 
ишлаб чиқарилди. Шу тариқа корхонада ишлаётган 
38 нафар товуқбоқарларнинг ҳам манфаатдорлиги 
сезиларли даражада ошди. Айни пайтда  “Оқ сарой” 
МЧЖнинг товуқхоналарида 105 минг бошдан зиёд 
наслли жониворлар парваришланмоқда. Аҳил жа-
моа  Нурали  бобо Баратовнинг  дуосию кўрсатмаси 
билан озуқа ерларидан ҳам самарали фойдаланишга 
харакат қилмоқда. 

– Юртимизнинг янада фаровон бўлиши, тинч ва 
хотиржам яшашимиз, фарзандларимизнинг орзула-
ри рўёбга чиқиши учун ҳар биримиз Президентимиз 
сиёсатини якдиллик билан қўллаб-қувватлашимиз, 
она ватанимиз равнақи йўлида янада жонкуяр 
бўлишимиз лозим. Бу менинг қалбимдаги энг эзгу 
тилак. Орзулар эса, битмас-туганмас, Аллоҳим сизу 
бизга узоқ умр, соғлик ва  саломатлик ато этган 
бўлсин, илоҳим, – дейди Нурали ҳожи бобо Баратов 
хайрлашар пайт.   

Севинч Эргашева 

ИБРАТ

ҒАЙРАТИНГИЗ ЖЎШАВЕРСИН, НУРАЛИ ҲОЖИ БОБО!


